REPUBLIKA E KOSOVES/REPUBLIKA KOSOVA

K.DH.SH.Il.nr. 1611/22

GJYKATA KOMERCIALE E KOSOVES, Dhoma e shkallés s¢ dyté, me gjyqtarin
Faton Bajrami né céshtjen pérmbarimore té kreditorit Beni Dona Plast sh.p.k, me nr. unik
identifikues 810545981, me seli né Prishtiné, Lagjia “Ulpiana” rr. “Imzot Niké& Prela” p.n, g€ sipas
autorizimit pérfagésohet nga J.B., kundér debitorit Komuna e Kamenicés, gé sipas autorizimit
pérfagésohet nga J.B., me bazé juridike pérmbarimore, duke vendosur lidhur me ankesén e
debitorit té ushtruar kundér aktvendimit té Gjykatés Komerciale, Dhomat e Shkallés sé Parg,
Departamenti pér Céshtje Ekonomike, KPPP.nr.754/22 té datés 19.09.2023, me daté 05.03.2024,

mori kété:

AKTVENDIM

REFUZOHET si e pathemelté ankesa e debitorit Komuna e Kamenicés, ndérsa
aktvendimi Gjykatés Komerciale, Dhomat e Shkallés sé Paré, Departamenti pér Céshtje
Ekonomike, KPPP.nr.754/22 té datés 19.09.2023, VERTETOHET.

Arsyetim

Gjykata Komerciale, Dhomat e Shkallés sé Paré, Departamenti pér Céshtje Ekonomike,
me aktvendimin e atakuar KPPP.nr.754/22 té datés 19.09.2023, né dispozitivin e aktvendimit e ka
refuzuar né térési si té bazuar prapésimin e debitorit Komuna e Kamenicés i paraqgitur kundér
Urdhrit Pérmbarimor P.nr. 114/2021 té datés 19.07.2021, té lejuar nga Pérmbaruesi Privat
Myijesere Mujku.

Kundér kétij aktvendimi né afatin ligjor ka ushtruar ankesé debitori (me pretendime sikur

né ankesé), me propozim gé Gjykata e Shkallés sé Dyté, té aprovoj ankesén si té bazuar dhe té

ndryshohet aktvendimi i Gjykatés Komerciale, Dhomat e Shkallés sé Paré, Departamenti pér
Céshtje Ekonomike, KPPP.nr.754/22 té datés 19.09.2023.

Kreditori ka parashtruar pérgjigje né ankesé népérmijet té cilés ka theksuar se faturat jané
nénshkruar nga personat kompetent dhe asnjé dispozité ligjore nuk e specifikon se fatura duhet té
jeté e protokolluar vetém se té jeté e nénshkruar nga té dy palét né kuptim té dispozitave ligjore té

LPP-sé. Ka kérkuar gé té hudhet poshté si e palejuar ankesa e debitorit Komuna e Kamenicés.

Gjyqtari individual i Gjykatés Komerciale i shqyrtoi shkresat e 1éndés, aktvendimin e
atakuar dhe pretendimet ankimore, né kuptim té nenit 3, paragrafi 2, té Ligjit nr.04/L-139 pér

Procedurén Pérmbarimore si dhe né kuptim té nenit 194 dhe 208 té LPK-sé, gjeti se:

- Ankesa e debitorit &shté e pathemelté.

Nga shkresat e 1éndés rrjedh se kreditori Beni Dona Plast sh.p.k., me dt. 19.07.2021, ka
paragitur propozim pér pérmbarim né bazé té dokumenteve: faturé nr. 13/21RT e datés 23.04.2021,
faturé nr. 14/21DM e datés 23.04.2021, faturé nr. 15/21FN e datés 23.04.2021 dhe faturé nr.
16/21MK e datés 23.04.2021, urdhéruar debitorin gé né emér té borxhit té pércaktuar sipas faturave
t€ lartcekura t’ia paguaj kreditorit shumén prej 1,156.17 € (njémijé e njéqind e pesédhjeté e gjashté
euro e shtatémbédhjeté euro cent) me kamaté ligjore prej 8% nga dita e arritjés pér pagesé e deri

né pagesén definitive si dhe shpenzimet e procedurés pérmbarimor.

Pérmbaruesi Privat Myjsere Mujku me seli né Prishtiné, duke vepruar sipas propozimit pér
pérmbarim té kreditorit me urdhrin pérmbarimor P.nr.114/2021 dt. 19.07.2021 e ka lejuar
pérmbarimin e propozuar nga kreditori, ndérsa debitori ka ushtruar prapésim duke kundérshtuar
né térési Urdhrin Pérmbarimor, me arsyetimin se dokumentet mbi bazén e té cilave éshté lejuar
pérmbarimi nuk kané tipare té pérmbarueshmérisé, pér faktin se té njéjtat nuk i pérmbajné
elementet e domosdoshme qé duhet t’i keté nj€ faturé, konkretisht t& njéjtat nuk jané t&€ nénshkruara
nga zyrtari kompetent i debitorit dhe té njéjtat nuk jané té protokolluara né zyrén pérkatése té

debitorit me vulén katrore, dhe si té tilla nuk mund té konsiderohen si dokumente té besueshme.



Kreditori né pérgjigjen né prapésim ka kundérshtuar né térési pretendimet e debitorit té
paragitura né prapésim duke shtuar se kreditori ka faturuar debitorin pasi qé ka béré furnizimin me
artikuj té ndryshém higjenik né Komunén e Kamenicés, fakt ky qé vértetohet nga fletédérgesa e
bashkangjitura né propozimin pér pérmbarim, dhe secila faturé dhe fletédérgesé pérmban
nénshkrimin e debitorit. Tutje ka shtuar se edhe né té kaluarén, secila faturé e dorézuar nga
kreditori éshté pranuar nga debitori pérmes nénshkrimit, dhe ka mjaftuar nénshkrimi gé debitori
t’i pérmbush kéto fatura, ¢gka vértetohet edhe nga déshmité bankare té bashkangjitura né pérgjigjén

né prapésim

Gjykata Komerciale, Dhomat e Shkallés sé Paré, Departamenti pér Céshtje Ekonomike,
duke vendosur lidhur me prapésim e debitorit dhe pérgjigjen né prapésim té kreditorit, ka nxjerré
aktvendimin e atakuar KPPP.nr.754/22 té datés 19.09.2023, ku né dispozitivin e aktvendimit e ka
refuzuar né térési si té bazuar prapésimin e debitorit Komuna e Kamenicés i paragitur kundér
Urdhrit Pérmbarimor P.nr. 114/2021 té datés 19.07.2021, té lejuar nga Pérmbaruesi Privat
Myjesere Mujku.

Né arsyetim té aktvendimit gjykata ka vlerésuar se faturat nr. 13/21RT e datés 23.04.2021,
nr. 14/21DM e datés 23.04.2021, nr. 15/21FN e datés 23.04.2021 dhe nr. 16/21MK e datés
23.04.2021 mbi bazén e té cilave éshté lejuar pérmbarimi pérmbajné té gjitha tiparet e dokumentit
té besueshém sipas nenit 29.3 té LPP-sé&, megenése né secilén faturé jané treguar palét, pérkatésisht
kreditori dhe debitori, jané té pérshkruara shérbimet té cilat kané qené objekt i faturés, éshté
pércaktuar shuma e cila éshté detyrim pér pérmbushje nga ana e debitorit si dhe koha e
pérmbushjes sé kétij detyrimi si dhe fatura né fjalé éshté pranuar né ményreé té rregullt nga debitori,

pérmes nénshkrimit té faturave dhe fletédérgesave té pranimit té mallit né emér té secilés faturé.

Nisur nga kjo gjendje e ¢éshtjes, Gjykata Komerciale — Dhoma e shkalles se dyté, vleréson
se gjykata e shkallés sé paré i ka zbatuar drejté dispozitat e Ligjit té Procedurés Pérmbarimore kur
e ka refuzuar prapésimin e debitorit, ngase edhe sipas vlerésimit té késaj gjykate me shikimin né
shkresat e I1éndés garté konstatohet se pérmbarimi éshté lejuar né bazé té faturave té léshuara nga
kreditori, té cilat fatura pérmbajné elementet ge kérkohen me nenin 29 paragrafi par.3 i cili

pércakton se “Dokumenti i besueshém éshté i pérshtatshme pér pérmbarim po ge se ne té éshté



treguar kreditori dhe debitori, si dhe objekti, lloji, shuma dhe koha e pérmbushjes se detyrimit

monetar”.

Gjykata e shkalles se dyté, vleréson se gjykata e shkallés sé paré né bazé té provave té cilat
I ka pasur né dispozicion né shkresat e Iéndés, ka dhéné aktvendim ne pajtim me dispozitat ligjore,
prandaj pérfundimin juridik té gjykatés sé shkallés sé paré, lidhur me kété ¢éshtje e pranon edhe
gjykata e shkallés e dyté, me cka mbi bazén e kétyre rrethanave dhe fakteve késaj gjykaté i rezultoi

se aktvendimi i ankimuar i nxjerré nga gjykata e shkallés sé paré éshté i drejté dhe i bazuar.

Gjykata e shkalles e dyté bazuar ne Udhézimin administrativ Nr.15/2010 PER ZBATIMIN
E LIGJIT NR. 03/L-222 MBI ADMINISTRATEN TATIMORE DHE PROCEDURAT, i cili ne nenin
20 par.1 nenpar.1.17 parasheh ge “Né minimum, njé faturé duhet té jeté e nénshkruar nga shitési,
nése klienti apo blerési éshté dispozicion pér té nénshkruar, ai person duhet po ashtu té nénshkruajé
faturén tatimore ”, konsideron se faturat si dokumente ne sajé te cilave kreditori kérkon pérmbushjen
e detyrimit nga debitori, ka prova se jané pranuar dhe nénshkruar nga debitori, prandaj
konsiderohen si dokument i besueshém. Po ashtu, faturat jané dorézuar né kopje té vértetuar nga
origjinali. dhe mbané nénshkrimin e pranimit nga ana e debitorit. Andaj, faturat e lartcekura edhe
pse nuk pérmbajné vulén e pranimit té njéjtat jané nénshkruar nga personi i autorizuar dhe
konsiderohen si pranim i rregullt, pasi qé debitori népérjmet pérfagésuesit té tij té autorizuar né
seancén dégjimore ka pranuar se debitori faturat i ka pranuar népérmjet zyrtaréve té shkollave té

cilat jané furnizuar e té cilat jané nén menagjimin e debitorit.

Gjykata vlerésoi pretendimet e debitorit por te njéjtat mbesin te pabazuara pasi nuk ka arrit
ti argumentoj me prova juridikisht te vliefshme ashtu si¢ kérkon neni 69.4 i LPP dhe si te tilla i

refuzoj ndérsa aktvendimin e ankimuar e vértetoj.

Pérndryshe né procedurén pérmbarimore béhet realizimi direkt i mbrojtjes juridike té
konstatuar né dokumentin pérmbarimor i cili pérmban aktin juridik me té cilin vértetohet ekzistimi
i kérkesés dhe se nga ky dokument rrjedh e drejta e organit pérmbarues qé sipas propozimit té

kreditorit té caktoj dhe zbatoj pérmbarimin.



Kompetenca e Dhomés se Shkalles se Dyté pér té vendosur nga ana e gjyqtarit individual
bazohet né dispozitén e nenit 3 paragrafi 2 t& LPP-s&, me té cilén éshté paraparé se né shkallén e

dyté vendimet i nxjerr gjyqtari individual.

Nga té gjitha arsyet e paragitura e né pajtim me dispozitat e nenit 208 dhe 209 paragrafi 1
pika (b) té LPK lidhur me nenin 17 t& LPP, u vendos si né dispozitiv té kétij aktvendimi.

GJYKATA KOMERCIALE E KOSOVES
DHOMA E SHKALLES SE DYTE
K.DH.SH.II nr.1611/23 me daté 05.03.2024

Gjyqtari
Faton Bajrami



